
GEOGRAFIYA DARSLARINI TASHKIL ETISHNING PEDAGOGIK
AHAMIYATI HAMDA ILMIY TAHLILI

Yo'ldasheva Sevara Abduraimovna

Andijon viloyati Qo'rg'ontepa tumani 51-maktab Geografiya fani o'gituvchisi

ANNOTATSIYA Ushbu maqolada geografiya fanini o’qitishda uchraydigan
asosily muammolar va ularning bartaraf etish usullari hagida fikrlar berilgan. Geografiya
fanining sinflar asosida muammoli o’qitilishi tushuntirib berilgan.

Kalit so’zlar: darslik, terminlar, mintaqah, mustaqil o’rganish, xarita, topografik

xarita.

Hozirgi kunda geografiya darslarini tashkil etishda bir gancha ta’lim metodlaridan
foydalanishga to’g’ri keladi. Darsning barcha bosqichlarida darslik bilan muntazam
ishlash - mustahkam bilim, ko’nikma hosil qilish bilan birgalikda, o’quvchilarning bilish
gobiliyatlarini rivojlantirishga xizmat giladi. O’quvchilarni kitobdan foydalanishga
o’rgatish maktab geografiyasi oldiga qo’yilgan muhim vazifalardan biridir. Darslik
o’quvchilar uchun asosiy qo’llanma, ular oladigan bilimlarning eng muxim manbaidir.
Sinfda darslik bilan ishlash usullari turlicha bo’lib, ulardan biri matn bilan ishlash va
yangi bilim olishdir. Darslik matni bilan ishlashda izohli o’qishdan boshlash ma’qul
izohli o’qish 5 va 6 sinflarda o’quv yilining boshlaridanoq boshlanadi. Matnning
ma’lum qismi o’qilgach, o’quvchi uning mazmunini 0’z so’zi bilan ifodalab berishi
kerak. O’qituvchi matnda uchragan qiyin iboralar va yangi terminlarga izoh berib,
geografik ob’ektlarni xaritadan ko’rsatadi. Darslik bilan ishlashning yana bir usuli
darslikning ayrim mavzulariga reja tuzishdir. Bunda o’quvchilar tegishli matnni o’qib
chiqgach, uni qismlarga bo’ladilar, eng muhimlarini ajratadilar, ajratilgan qismlarga
kichik mavzular belgilaydilar. O’quvchilar darslkkdagi ayrim mavzularga reja tuzib
bo’lgach, uning mazmunini punktlar bo’yicha bayon etadilar. O’quvchilar bunday
jadvallarni to’ldirishlari uchun faqat darslik matnini anglash va tushunishlari kifoya

gilmaydi, ular ilgari olgan bilimlarni esga olishlari kerak. Darslikdagi rasmlar bilan

ishlashning ahamiyati katta. Ba’zi rasmlar o’qituvchi tomonidan oldindan tuzilgan
savollar asosida tahlil gilinadi. Masalan, «Yevrosiyoning ekvatorial o’rmoni» rasmini
tahlil qilinayotganda quyidagi savollar berilishi mumkin: ekvatorial o’rmonlari
o’simliklarining xususiyatlari nimalardan iborat? O’rmonlar nima uchun bunchalik
quyuq va xilma xil? Ekvatorial o’rmonlar o’rtacha mintaganing qaysi tabiat zonasiga
o’xshaydi? Bu rasmda yilning qaysi fasli tasvirlangan? O’qituvchi o’quvchilarni
darslikda berilgan ragamli ma’lumotlar bilan ishlashga o’rgatishi lozim. Bu
ma’lumotlardan geografik ob’ektlar, o’lkalar va tabiiy geografik tayyorlarni ta’riflashda
foydalaniladi. Masalan, 6-sinfda o’quvchilarga yer sharidagi yirik daryolar uzunligini
ko’rsatuvchi diagramma, 7-sinfda materiklar kattaligini tasvirlovchi diagramma va 8-
sinfda yil davomida biron joyning yog’in miqdorining o’zgarishini ko’rsatuvchi
diagramma yoki havo temperaturasini ko’rsatuvchi grafik chizishni topshiriq tarigasida
berish mumkin. Yangi materialni darslikdan mustaqil o’rganish ham mumkin.
Tanlangan mavzuni mustaqil o’rganishdan avval o’qituvchi 0’zining kirish so’zida dars
mavzusining mazmuni bilan gisgacha tanishtiradi va tegishli mavzuni mustaqil
o’rganish uchun o’quvchilarga topshiradi. Tanlangan mavzu aniq, o’quvchilarga
tushunarli bo’lishi kerak. O’qituvchi o’quvchilarning javob tayyorlashi lozim bo’lgan
savollarni sinf doskasiga yozib qo’yadi. O’quvchilar taxminan 15 minut davomida
darslik matnini o’qib savollarga javob tayyorlaydilar. O’gituvchi o’quvchilarning
javobini qo’shimcha ma’lumotlar bilan to’ldiradi, oxirida o’qituvchi javoblarni
umumlashtirib tegishli xulosalar chigaradi. Qo’shimcha adabiyotlar bilan ishlash darslik
bilan ishlashdan tashqari, o’quvchilarni qo’shimcha adabiyotlar bilan ishlashga
qgiziqtirish, undan zarur geografik ma’lumotlarni topa olishga o’rgatish lozim.

Xarita— geografiya darslarida bilim olishning asosiy manbaidir. Shunday ekan har
bir o’quvchi xaritaii 0’qiy olishi lozim. Agar o’quvchi xaritaga qarab hali o’rganilmagan
dengiz yoki daryo haqida gapira olsa, tog’larning balandligi va yo’nalishini aniqlay olsa,
ma’lum bir joyning yer yuzasini yoki iqlimini ta’riflay olsa, bu o’quvchi xaritani biladi,
deyish mumkin.

Xaritadan to’g’ri foydalana olishni o’rganish uchun geografiya o’qituvchisi

o’quvchilarni har gaysi yangi xarita bilan mana bunday tartibda tanishtirib borishi lozim:

xaritaning turi, undan ganday maqgsadda foydalanish va uning shartli belgilarini
tushuntirishi; o’quvchilar e’tiborini xarita masshtabiga jalb etishi; xaritadagi joyni ko’z
bilan chamalab o’lchay olishlari uchun «o’lchov» sifatida xizmat qiladigan
«mo’ljal»larni ko’rsatib o’tishi (masalan, Qora dengiz, Kaspiy dengizi va Saxalin
orolining bo’yi 1000 km. Baykal va Tanganika ko’llarining bo’yi 600 km); xarita
proektsiyasining xususiyatini ko’rsatib o’tishi lozim. Bundan tashqari, o’qituvchi
o’quvchilar e’tiborini gradus to’rining holati, meridian va parallellarining ganday
o’tkazilganligiga, kenglik va uzunlikni belgilangan o’rniga, ekvator, bosh meridian,
qutbiy va tropik doiralarga jalb gilishi lozim. Globusdagi joy xaritada boshgacha
tasvirlanganligini ko’rsatib o’tishi kerak. Xaritani o’qish ko’nikmasi geografiyaning
barcha kurslari davomida geografik materiallarni o’rganish bilan birga shakllanadi.
Xaritani maxsus mashqlar yordamida ham, geografik materialni o’rganish prosessida
ham o’qishga o’rgatib boriladi. Xaritani o’qishdan avval xaritani tushunish kerak.
Xaritani tushunish uchun esa xaritaning «alifbosi»ni bilish zarur. Ammo o’quvchiga
xarita alifbosi o’rgatilsayu, xaritani o’qishga oid mashqlar o’tkazilmasa, u samarali
natija bermaydi. O’zbek tilida o’qitiladigan maktablardagi asosiy o’quv xaritalari rus
tilidadir. Binobarin, xaritada ko’p uchraydigai geografik termin va iboralarning
ma’nosini — tarjimasini o’quvchilarga aytib tushuntirib berish kerak. O’quvchilarga
geografik terminlariing ruscha-o’zbekcha lug’atini tuzdirib borish magsadga
muvofiqdir. Bunday ishlar uchun darsda sarf etilgan 2—3 minut vaqt, o’quvchilarning
10—15 minut vagqtini tejaydi. Xaritani o’qish malakasini egallash uchun avvalo uning
shartli belgilarini bilish zarur. O’quvchilar joydagi predmetlarii rejada tasavvur qila
olishlari kerak. Agar o’quvchilar ko’z bilan chamalab reja olishda bevosita ishtirok
etgan va uni tushunib etgan bo’lsalargina topografik xaritaning shartli belgilarini,
golaversa, boshga geografik xaritalarni yaxshi tasavvur eta oladilar. Xaritani o’qiy olish
avvalo oddiy tarzda bo’lib, bora-bora murakkablashtirilib boriladi. 6- sinf o’quvchilari
oddiy savollarga javob berishlari mumkin. Masalan, O’zbekistonda relefning ganday
shakllari uchraydi, degan savolga, o’quvchilar xaritaga qarab, O’zbekistondagi muhim
tor va pasttekisliklarni ko’rsatib berish bilan kifoyalanadilar. Bunday ish 7-sinfda ancha

murakkablasha boradi. Xaritani o’qish murakkablashgan sayin o’quvchilarning bilimi

ham chuqurlashib boradi. Masalan, Markaziy Osiyo yer yuzasini ganday tasvirlash
mumkin? Markaziy Osiyoning g’arbida relefning qanday shaklini ko’rish mumkin?
Pomirdan shimol va sharqda qanday tog’ tizmalari joylashgan? Pomirdan sharqda, u
bilan deyarli bir kenglikda ganday tog’ joylashgan, uning nomi nima? Tibetni janubdan
kanday tog’lar o’rab turadi? Uning balandligini aniglang. Himolay tog’lari qaysi
yo’nalishda joylashgan va uning uzunligini aniglang va h.k.

